
• • 
GUZEPPI AGIUS (1.3.1852 - 26.1.1937) 
• 
G

użeppi 

twieled 
u kien 

Agius 
il-Furjana 
iben An-

gelo u Caterina B~ndin. 
Il-ġenituri tiegħu kienu be
nestanti fuq iż-żewġ naħat. 
Huwa tgħammed l-għada 

2 ta' Marzu 1852 fil-Knisja 
Parrokkjali ta' San Publju, 
fil-Furjana. u ngħata l-ismijiet 
ta"Joseph, Andreas, Emilius, 
Riccardus, Martinus, Fran
ciscus, Salvator, Johannes, 
Publius'. 

Ġużeppi tgħallem l-isko
la u għamel karriera twila 
fil-qasam tal-edukazzjoni 
fi żmien meta l-Assistenti 
kiem,1 jiġru ħafna skejjel, 
l-instruzzjoni ma kinitx ob
bligatorja u l-postijiet tat
tagħlim kienu aktar privati 
milli pubbliċi. 

Ġużeppi spiċċa Surmast 
tal-iskola Primarja tal-Gvern 
fis-Siġġiewi fejn dam bosta 
snin tant li kien soprannom
inat 'is-Surmast ix-Xiħ' f'dak 
ir-raħal. 

Ġużeppi ngħaqad fiż

żwieġ ma' Maria Antonia 
Pace minn Ħal Luqa fis-7 ta' 
Lulju 1887 u nġabar magħha 
fid-dar double-fronted, n.50, 
Triq il-Knisja l-Qadima, 
is-Siġġiewi. 

Ġużeppi kien iffissat fuq 
it-tixrid tal-għerf u fuq il
ħtieġa li joħroġ lit-tfal u liż
żgħażagħ mill-faqar intellet
twali u mill-povertà materja
li meta l-għajxien kien mifni 
mill-għaks u t-toroq kienu 
miżgħuda bit-tlalab. 

Huwa kien wieħed 

min-nibbieta ta' moviment 
li bil-mod iżda gradwalment 
fittex li jwessa' l-moħħ u 
jsaħħaħ ir-ruħ. 

lndubbjament, Ġużep
pi kellu storja li baqgħet 

imnaq qxa fil-Kronoloġija 

tas-Soċjetà tad-Duttrina Nis
ranija, fl-Annali tas-Siġġiewi 
u Ġrajjiet Malta. 

Huwa minn Maria Anto
nia kellu iben Michelangelo 
li laħaqlu saċerdot iżda ġara 
li kemm dina martu u kemm 
binhom ipprimorjawh u 
għalhekk ma kellux triq 
oħra ħlief li jħalli r-residen
za tiegħu lill-M.U.S.E.U.M. 
biex fiha jassikura li jibqgħu 

jingħataw il-lezzjonijiet 
tal-katekiżmu, li tkompli 
l-formazzjoni reliġjuża u li 
jissokta l-ħolqien tal-karat
tru tas-subien u tal-ġ1:1-

vintur kollha tas-Siġġie

wi. 
Ġużeppi kien iħobb 

wisq lil Dun Ġorġ Preca u 
l-missjoni tiegħu billi fiha 
kien jivviżwalizza t-twettiq 

tax-xewqa tiegħu li jxerred 
l-intelliġenza fost il-poplu u 
jerfgħu mill-abbissi tal-injo
ranza. 

Id-deċiżjoni tiegħu li jħal
li b'legat l-għamara tiegħu 
lill-għaqda lajka kienet 
providenzjali meta wieħed 
kien iqis li l-werrieta ċjoe 
l-imsiħbin taħt it-tmexxija 
tal-fundatur qaddis tagħhom 

kienu ilhom biss tmien snin 
li fetħu fergħa fl-istess raħal 
u kienu qegħdin joperaw 
minn post ieħor daqstant 
kbir u spazjuż iżda bil-kera 
fi Sqaq il-Knisja sewwasew 
wara s-Sagristija tal-Knisja 
Arċipretali tas-Siġġiewi. 

Ġużeppi, flimkien 
mal-mara tiegħu Maria An
tonia, kien ukoll benefattur 

tal-maqdes ewlieni tar-raħal 
li baqa' jitwaħħad u jiden
tifika lilu nnifsu sal-aħħar 
nifs ta' ħajtu. Huwa u martu 
Maria Antonia għamlu tajjeb 
finanzjarjament għall-artal 

tal-ġenb dedikat lil Sant' An
drija, il-Patrun ta' raħalha 

Ħal Luqa, anke billi ħareġ 
minn butu flimkien magħha 
l-ispejjeż kollha biex setgħet 
issir il-pittura tal-Appostlu 
li ddendlet maġenb in-Niċċa 
ta' San Nikola u li magħha 
twaħħlet skrizzjoni b'tifkira 
ta' binhom. 

Ġużeppi ħalla dan il
wied ta' dmugħ fl-età ta' 84 
sena fl-istess indirizz, jiġifie
ri n.50, Triq il-Knisja l-Qadi
ma, is-Siġġiewi. Huwa ndif
en fil-Kannierj a tal-istess 
tempju ewlieni tas-Siġġiewi. 

Ritratt tiegħu tpoġġa u 
baqa' jkun ammirat fl-eww
el kamra tas-sede li għadha 
sal-lum titgawda mis-sez
zjoni tas-subien tas-Soċ

jetà tad-Duttrina Nisranija 
bl-impenn kbir li tgħallem u . 
teduka lil kull min jattendi 
fiha. 

Gużeppi Agius bl-ik
bar rispett u gratitudni lejn 
l-atti ta' benefiċenza li wera 
matul ħajtu fil-qasam tal-la
jċi u l-ħidma tagħhom is
semmiet triq b'tifkira tiegħu 
fis-Siġġiewi mill-Kumitat 
għall-Ismijiet tat-Toroq fl-
1994. 

